
Pëhea rä te noho matatapu?

Ka noho matatapu ngä otinga katoa

Mënä kei tëtahi wahine te huaketo, ka whakawhiwhi ki 
a ia te atawhainga ngaio, manaaki tangata, matatapu.

Ka puritia tahitia äna otinga me äna pürongo hauora e 
taea anake e te hunga e tiaki ana i a ia.

Hei tiaki kei te haumaru, kei te pai rawa atu hoki tënei 
kaupapa mö ngä wähine, ka aroturukitia ä-motutia. 
Ko töna tikanga, ka pupuritia mö te take aroturuki ngä 
raraunga o ia whakamätau. Mö konei hore kau tëtahi 
wahine e taea te möhiotia.

Ko te Röpü Ärai ä-Motu a te Manatü Hauora kei 
te whakahaere i te Kaupapa Ärai HIV i Mua i te 
Whänautanga. Ko te whäinga o tënei Kaupapa ko te 
kite i te HIV i roto i ngä wähine hapü hei äwhina kia 
whakaititia te nuinga o ngä pëpi ka whänau HIV mai.

Mö ëtahi atu pärongo mö tënei kaupapa haere ki te 
paetukutuku a te Röpü Ärai ä-Motu: www.nsu.govt.nz

E wätea ana tënei rauemi i www.healthed.govt.nz, i te 
Kaiwhakarato Whaimana ränei i tö Poari Hauora ä-Rohe.

Ngä whakamätau HIV  
o te hapütanga
he wähi o ngä whakamätau toto i mua  
i te whänautanga

Mö ëtahi atu pärongo mö te 
whakamätau HIV i mua i te 
whänautanga

• körero ki tö täkuta, kaiwhakawhänau, tohunga 
hauora ränei

• haere ki te paetukutuku a te Tüäpapa AIDS  
o Aotearoa: www.nzaf.org.nz

• haere ki te paetukutuku Positive Women Inc: 
www.positivewomen.co.nz



Ko te HIV (te whakaruhi ärai mate) ko tëtahi huaketo 
e pängia ai te kaha o te tinana ki te whawhai 
whakapokenga. Ka hua pea te mate AIDS (te mate ärai 
kore) ki te kore e kitea, ki te kore e whakamaimoatia.

He torutoru noa ngä tängata i Aotearoa kua pängia e te 
HIV. Heoi anö kei te piki haere taua nuinga, nä reira kei 
te toroa ki ngä wähine hapü katoa he whakamätau HIV 
hei wähi o tö rätou atawhainga i mua i te whänautanga. 
Ka taea hoki e te wahine hapü te tuku i te huaketo 
ki ëtahi atu tae hoki ki täna pëpi i te wä hapü, i te wä 
whänau, mä roto o te waiü ränei.

Ka mahia te whakamätau HIV i te wä ka mahia ngä 
whakamätau toto tikanga noa o mua i te whänautanga 
(röpü toto, ähuatanga Rhesus, tatauanga toto katoa, 
mate ate kakä B, köpukupuku me te mate paipai 
päkewakewa). Ka whakamahia he tauira toto kotahi 
mö ngä whakamätau katoa. He mea kore utu ënei 
whakamätau katoa ki te nuinga o ngä wähine.

Te whakaaetanga whai möhio

Përä i ërä o ö whakamätau o mua i te whänautanga he 
mea nui kia whai pärongo koe hei äwhina i tö whakatau 
mö te whakamätau.

Ki te mänukanuka koe, ki te hiahia ränei i ëtahi pärongo 
anö mö te whakamätau HIV, körero ki tö täkuta, tö 
kaiwhakawhänau, tö tohunga hauora ränei. Tërä anö 
koe e hiahia kia matapaki tahitia tënei me tö tahu, tö 
whänau ränei.

Kei a koe te motika ki te whiriwhiri kia kaua tëtahi o 
ënei whakamätau e tangohia.

He aha hoki e tangohia ai he whakamätau HIV?

He tata ki te katoa o ngä wähine hapü kei a rätou te 
HIV, käore i te möhio kei a rätou tënei mate. Ko te 
whakamätau nei anake te huarahi e möhiotia ai tënei.

Ko te wahine e kite ana kei a ia te HIV ka taea e ia te 
whiwhi ki te maimoatanga tömua me te tautoko möna 
ake, mö töna tahu, töna whänau hoki, otirä he äwhina 
hoki tënei kia whakaititia te mörea e tukua ai te huaketo 
ki täna pëpi.

Ko te nuinga o ngä wähine hapü ka kitea käore i a 
rätou te HIV.

He whakamätau tino tika ränei tënei?

Kei te tino tika tënei whakamätau. Heoi anö, tërä pea 
käore e tino märama te otinga o ëtahi wähine ruarua, ä, 
ka hiahiatia he whakamätau toto tuarua. I te nuinga o 
ngä whakamätau tuarua ka puta he otinga kore.

Ka whiwhi pëhea ahau ki aku otinga?

Mä te ratonga hauora näna i whakarite tö whakamätau 
toto e hoatu ki a koe ö otinga.

Ki te takatika ia te whakamätau HIV a tëtahi wahine, 
ka hoatu ki a ia te tohutohu ngaio, te äwhina me te 
tautoko hei tiaki i tana hauora, te hauora o tana pëpi, 
tö tana tahu, tö te whänau ränei. Ko ngä wähine HIV 
kei te hapü ka tukua kia whiwhi ki te atawhai me te 
maimoatanga o te hunga tohunga.

He pëhea te pai o te maimoatanga?

He tino pai rawa te maimoatanga e ärai ai i te hekenga 
o te HIV ki te pëpi. Ki te kähore he maimoatanga e 25 
örau pea te rokohanga ka whänau HIV te pëpi. Ki te 
whakamaimoatia, he iti ake i te 1 örau te rokohanga ka 
whänau HIV te pëpi.

He mea nui tonu kia whiwhi tömua ai ngä wähine HIV 
ki te maimoatanga me te tautoko, he äwhina hoki kia 
noho hauora rätou.

He aha te maimoatanga?

Ko te tikanga ka toroa noa ki ngä wähine HIV he huinga 
o ngä maimoatanga me ngä momo waonga, tae ki:

•	 ngä	rongoä	i	te	wä	o	te	hapü	me	te	
whänautanga hei äwhina kia roa ake te noho 
hauora a ngä wähine, hei ärai kei tukua te 
huaketo e rätou ki te pëpi

•	 he	tohutohu	hoki	mö	ngä	tikanga	whakawhänau	
haumaru

•	 ngä	rongoä	mä	te	pëpi	ka	hoatu	mö	ëtahi	wiki	
ruarua i muri i te whänautanga. I tënei wä 
e tohu ana ngä taunakitanga ä-ao käore te 
maimoatanga ki te rongoä i mua, i muri hoki i  
te whänautanga e pä kino ki te pëpi

•	 ngä	tohutohu	mö	ngä	tikanga	whängai	tino	
haumaru mö te pëpi.

Ngä whakamätau HIV
hei wähi o ngä whakamätau toto i mua  
i te whänautanga


